
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
ՀՀ կառավարության 12․06․2025թ․ N770-Լ որոշմամբ հաստատվել է «Անապահովության գնահատման համակարգով անապահով ճանաչված ընտանիքի աշխատունակ անձանց համար կարճաժամկետ ուսուցման դասընթացի կազմակերպման, աշխատանքային փորձ ձեռք բերելու համար աջակցության տրամադրման և զբաղվածության ապահովման» ծրագիրը, որի նպատակն անապահովության գնահատման համակարգով անապահով ճանաչված ընտանիքի աշխատունակ անձանց տնտեսական ակտիվացումն է՝ գործատուի կողմից ներկայացված պահանջներին համապատասխան մասնագիտական հմտություններ, կարողություններ և աշխատանքային փորձ ձեռք բերելուն աջակցելու և նրանց կայուն զբաղվածությունն ապահովելու միջոցով։ Ծրագիրը մշակվել է՝ ելնելով «Պետական նպաստների մասին» օրենքով և Հայաստանի Հանրապետության կառավարության 2025 թվականի հունվարի 9-ի N 27-Ն որոշման 1-ին կետով հաստատված կարգով ընտանիքի մեկ հաշվարկային անդամի՝ անապահովության նպաստ ստանալու իրավունք տվող սահմանային շեմի 130 տոկոսի արժեքից ցածր ամսական եկամուտ ունեցող և ընտանիքի անապահովության գնահատման համակարգով սոցիալապես անապահով ճանաչված ընտանիքի աշխատունակ անձանց (այսուհետ՝ շահառու) տնտեսական ակտիվացման անհրաժեշտությունից։
1․1․ Կարգավորման հարաբերությունների ներկա վիճակը և առկա խնդիրները
Շահառուների կայուն զբաղվածության ապահովման նպատակով՝ ծրագրով նախատեսվում է աջակցել շահառուին ձեռք բերելու գործատուի կողմից ներկայացված պահանջներին համապատասխան մասնագիտական հմտություններ, կարողություններ և աշխատանքային փորձ՝ գործատուի մոտ առկա թափուր աշխատատեղը համալրելու նպատակով։ Նախատեսվում է շահառուների զբաղվածության ապահովման 3 ուղղություն՝
1. ուսուցում և աշխատանքի տեղավորում, 
1. աշխատանքային փորձի ձեռքբերում և աշխատանքի տեղավորում, 
1. աշխատանքի տեղավորում՝ գործատուին մասնակի փոխհատուցում տրամադրելու միջոցով։
2025թ․ նախատեսվում է ծրագրում ընդգրկել 400 շահառու, որի համար պահանջվող ֆինանսական միջոցների չափը կազմում 197,350,000  դրամ։
1.2. Կարգավորման առարկան, առկա խնդրի առաջարկվող լուծումը
Նախագծով առաջարկվում է կատարել ՀՀ 2025 թվականի պետական բյուջեի մասին օրենքում վերաբաշխում և լրացում, իսկ ՀՀ կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ, մասնավորապես՝ 2025 թվականի «Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» ծրագրին հատկացված ֆինանսական միջոցներից 197,350,000 հազար դրամ գումար հատկացնել «Անապահովության գնահատման համակարգով անապահով ճանաչված ընտանիքի աշխատունակ անձանց համար կարճաժամկետ ուսուցման դասընթացի կազմակերպման, աշխատանքային փորձ ձեռք բերելու համար աջակցության տրամադրման և զբաղվածության ապահովման» միջոցառման իրականացման համար։
«Անապահովության գնահատման համակարգով անապահով ճանաչված ընտանիքի աշխատունակ անձանց համար կարճաժամկետ ուսուցման դասընթացի կազմակերպման, աշխատանքային փորձ ձեռք բերելու համար աջակցության տրամադրման և զբաղվածության ապահովման» միջոցառման համար առաջարկվում են հետևյալ արդյունքային ցուցանիշները՝ 
	 
	Ինն ամիս
	Տարի

	Միջոցառման մեջ ընդգրկված անձանց թիվը, այդ թվում՝
	
	400

	ա) ուսուցման և աշխատանքի տեղավորման ուղղությամբ
	
	70

	բ) աշխատանքային փորձի ձեռքբերման և աշխատանքի տեղավորման ուղղությամբ
	
	130

	գ) գործատուին մասնակի փոխհատուցման տրամադրման միջոցով աշխատանքի տեղավորման ուղղությամբ
	
	200

	Միջոցառման վրա կատարվող ծախսը (հազար դրամ)
	
	197,350,000



Միաժամանակ, «Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» միջոցառման համար առաջարկվում են հետևյալ փոփոխությունները արդյունքային ցուցանիշներում՝
	 
	Ինն ամիս
	Տարի

	Ծրագրերում ներառված անձանց թիվ, մարդ
	
	(783)

	Կին
	
	(157)

	Տղամարդ
	
	(626)

	Միջոցառման վրա կատարվող ծախսը (հազար դրամ)
	
	(197,350,000)



2․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
[bookmark: _GoBack]3. Ակնկալվող արդյունքը
Նախագծի իրականացման արդյունքում ակնկալվում է գործատուների մոտ առկա թափուր աշխատատեղերը համալրել անհրաժեշտ մասնագիտական կարողություններ և հմտություններ ունեցող շահառուներով՝ ապահովելով վերջիններիս կայուն զբաղվածությունը։
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները  
Նախագծով նախատեսվում է շուրջ 400 շահառուի ընդգրկում, որի համար կպահանջվի շուրջ 197,350,000 դրամի չափով գումար։ 
Ուսուցման ուղղությամբ 2025 թ.-ին ծրագրում կընդգրկվի 70 շահառու, որի համար կպահանջվի 38,500,000 դրամ ((70*(250000+6*50000)), աշխատանքային փորձի ձեռքբերման ուղղությամբ՝ 130-ը, որի համար կպահանջվի 83,850,000 դրամ ((130*(3*165000+3*50000)), գործատուին մասնակի փոխհատուցման տրամադրման ուղղությամբ՝ 200-ը, որի համար կպահանջվի 75,000,000 դրամ (100*6*50 000+100*6*75 000)։ 
Միավոր ծրագրի արժեքը ծրագրային 3 ուղղությունների դեպքում հետևյալն է՝
1. ուսուցում և աշխատանքի տեղավորում՝ գործատուին հարկերի և պարտադիր վճարների փոխհատուցում՝550,000 դրամ (250000+ 6*50000),
1. աշխատանքային փորձի ձեռքբերում և աշխատանքի տեղավորում՝ հարկերի և պարտադիր վճարների փոխհատուցում՝ 645,000 դրամ (3*165000+3*50000),
1. մասնակի փոխհատուցում գործատուին՝ 300,000 (6*50,000) կամ 900,000 դրամ (12*75000)։
Նախագծի հաստատման պարագայում ծրագրի իրականացման համար ՀՀ 2025 թ. պետական բյուջեի ծախսերի ավելացում չի նախատեսվում։ Ծրագիրը կիրականացվի ՀՀ պետական բյուջեի 1088 ծրագրի 12006 միջոցառման համար նախատեսված ֆինանսական միջոցներից։  Վերջինս չի բխում  ՀՀ կառավարության 27․12․2025թ․ N2083-Լ որոշմամբ հաստատված՝ Զբաղվածության 2025-2031թթ․ ռազմավարական ծրագրով սահմանված ոլորտային առաջնահերթություններից։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 2021-2026 թթ. ծրագրի «4.6 Աշխատանք և սոցիալական պաշտպանություն» բաժնում ամրագրված է զբաղվածության կարգավորման պետական ծրագրերի հասցեականության ու արդյունավետության բարձրացման կարևորությունը։ Բացի այդ, ՀՀ կառավարության ծրագրում կարևորվում է նաև կյանքի դժվարին իրավիճակում հայտնված և աղքատ ընտանիքների աղքատությունից դուրս գալը՝ զբաղվածության և ինքնազբաղվածության միջոցների ապահովմամբ։ 
Զբաղվածության 2025-2031 թթ. ռազմավարական ծրագրի «Ընտանեկան և սոցիալական նպաստի առանց սահմանափակումների աշխատունակ շահառուներ» գլուխ 6-ի Ռազմավարական նպատակ 4-ի Մասնավոր նպատակ 4.1-ով ամրագրված է ընտանեկան և սոցիալական նպաստի համակարգի վերափոխման արդյունքում նպաստ ստացող առանց սահմանափակումների աշխատունակ շահառուներին ոչ ֆորմալ մասնագիտական կրթություն ստանալու խրախուսումը, նրանց աշխատաշուկայում ներգրավումը՝ հմտությունների զարգացման միջոցով:




